geiriau a gollwyd...

Gwarchodaist gyfrinachau
a chlywaist

weddi’r mynaich

fu’n gorffwys

ar hirfaith daith.

Collwyd eu geiriau

yng ngrymy gwynt;
chwyrn ddrycinoedd
chwalodd negeseuon
drwy’r pridd, a’u claddu’n
angof yn nhreigl amser.

Plé’r mynach am warchodaeth;

gweddi pererin am ysbrydoliaeth,

erfyniad milwr clwyfedig am iachéad,

a’r caethwas blinedig, eiddo’r Rhufeiniwr teyrn
a’i ymbil gwan am ryddhad.

Geiriau taer, llawn gobaith.

Gwrandewaist eu cri
a goroesi’r cyfan.

Crebachaist yn araf yng nghysgod
tyfiant gwyrddni’r oesoedd,

yno’n cuddio rhag rhyfeddod

yr ail-ddarganfod

gan warchodwyr pybyr hanes.

Ymwelwyr ein presennol ddaw,
yng nghysgod niwl y llethrau
llwm, ar dro i geisio eu lwc.
Arafant i ymbil, chwerthin

a thaflu eu ceiniogau prin,
ynghyd a’u sbwriel soeg,

am hwyl, i’r llesol ddwyfol ddvir.

Collwyd grym yr hen draddodiad
i honedig ffynhonellau gwér
ein heddiw.



